
ABSTRAK 

Pengkulturan rumpai laut merupakan salah satu aktiviti ekonomi yang sinonim dan 
dijalankan oleh komuniti pesisir pantai khususnya di Pantai Timur Sabah. Aktiviti 
ekonomi ini telah diangkat oleh kerajaan sebagai salah satu bidang keberhasilan 
utama negara (NKEA), di bawah Entry Point Projek (EPP 3) dengan tujuan 
mentransformasikan industri rumpai laut negara ke arah perusahaan berhasil tinggi 
dan berskala komersial selain sebagai salah satu pelan dalam meningkatkan taraf 
sosioekonomi komuniti pesisir pantai itu sendiri. Namun demikian, kejayaan dan 
pencapaian kedua-dua matlamat yang disokong bersama ini masih kurang 
diketahui impak pelaksanaanya. Tambahan pula, kewujudan pelbagai isu di 
lapangan merumitkan lagi misi ini. Oleh hal yang demikian, penyelidikan telah 
dilaksanakan bertujuan mengenal pasti impak dan cabaran pelaksanaan 
pengkulturan rumpai laut ke atas komuniti setempat. Kajian ini dilaksanakan di 
kawasan daerah Semporna, Sabah dengan menggunakan pendekatan bersifat 
kualitatif. Teknik pengumpulan data yang digunakan termasuklah temu bual, kajian 
lapangan, melalui borang soal selidik dan rujukan sekunder. Hasil kajian 
menunjukkan terdapat empat sistem yang wujud dalam industri rumpai laut di 
kawasan kajian. Waiau bagaimanapun, pelaksanaan setiap sistem berkenaan 
melalui pelbagai cabaran termasuklah dari segi penerimaan komuniti, ancaman 
semula jadi dan masalah lokaliti. Terdapat juga isu percanggahan kepentingan 
antara agensi yang terlibat sehinggakan memberi kesan kepada matlamat asal 
industri rumpai laut. Keadaan ini menyebabkan penerapan dan kelangsungan 
pembangunan komuniti berasaskan kepada sistem pengkulturan rumpai laut 
mengalami kemerosotan. Oleh sebab itu, penelitian dan penambahbaikan daripada 
pihak yang bertanggungjawab amat diperlukan bagi memperbaiki keupayaan 
ekonomi ini dalam mencapai matlamatnya. 

ABS7RACT 

EFFECTIVENESS AND CHALLENGE IN MANAGEMENT BASED ON SEA WEED 
CUL 11VA110N SYSTEM IN SEMPORNA, SABAH 

Seaweed culture is one of the economic activities that is synonymous and carried 
out by the coastal community, especially in the East Coast of Sabah. This economic 
activity has been set up by the government as one of the National Key Economic 
Income (NKEA), under the Entry Point Project (EPP 3) in order to transform 
national seaweed industry to high-yielding industrial trend and commercial scale as 
well as one of the plans to upgrade the socioeconomic of the coastal community 
itself. Nevertheless, the success and achievement of these two shared goals is still 
remained unknown to the impact of their implementation. Furthermore, the 
existence of various issues in the field complicates the mission. As a result, 
research has been conducted to identify the impact and challenges of the 
implementation of seaweed cultivation on the local community. This study was 
conducted in Semporna district area, Sabah by using a qualitative approach. Data 
collection techniques used including interviews, field studies, through 
questionnaires and secondary references. Survey results showed that there are four 
systems that exist in the seaweed industry in the study area. However, the 
implementation of each of these systems through various challenges includes in 
terms of community acceptance, natural threats, and locality problems. There is 
also a conflict of interest between the agencies involved, affecting the original goal 
of the seaweed industry. This situation led to the adoption and sustainability of 
community development based on the seaweed culture system that had been 
declining. Therefore, scrutiny and improvement from responsible party is needed to 
improve the economic capacity in achieving its goals. 

BAB 1 

PENDAHULUAN 

1.1 Pengenalan 

Bagi memastikan rakyat di negara ini mengalami perubahan dalam bidang 

ekonomi, kerajaan Malaysia telah memperkenalkan pelbagai usaha untuk 

membawa masyarakat keluar dari belenggu kemiskinan (Abdul Az.iz, 2000). Saban 

tahun, kerajaan membelanjakan berjuta ringgit untuk memastikan rakyat bebas 

daripada belenggu kemiskinan tercapai. Projek berskala besar semakin berkembang 

dengan disokong oleh Pelan Pembangunan Negara yang bersifat jangka pendek 

dan jangka panjang. Tambahan pula, pertambahan bajet negara membuktikan isu 

pembangunan merupakan satu agenda utama kerajaan setiap tahun. 

Antara inisiatif kerajaan dalam membangunkan ekonomi masyarakat 

termasuklah pembangunan bersepadu ke atas sumber ekonomi yang memberi nilai 

tambah kepada pendapatan negara di samping mampu mengangkat sumber 

berkenaan sebagai punca ekonomi komuniti setempat. Hal ini dapat dilihat dalam 

usaha kerajaan membangunkan sumber ekonomi berasaskan industri akuakultur 

khususnya rumpai laut. 

Pengkulturan rumpai laut pada hari ini bukan sahaja menjadi sumber 

pendapatan utama dalam negara malah salah satu cara kerajaan membantu 

masyarakat khususnya para penternak rumpai laut .keluar daripada belenggu 

kemiskinan. Pembangunan secara bersepadu ke atas sumber ini bermula apabila 

Perdana Menteri Malaysia, Datuk Seri Najib Tun Abdul Razak memperkenalkan 

program Transformasi Ekonomi atau Economic Transformation Programme (ETP) 

yang mana kerajaan mengenal pasti industri rumpai laut sebagai salah satu Projek 

Entri Point (EPP) di bawah Rancangan Malaysia Ke-10 (RMK-10). 



Melalui program ini Jabatan Perikanan atau Department of Asheries (DOF) 

dilantik sebagai badan yang mengerakkan usaha dalam mentransformasikan 

industri rumpai laut dalam pembangunan ekonomi yang mendatangkan hasil yang 

tinggi melalui perniagaan bersifat komersial. Oleh hal yang demikian, Negeri Sabah 

yang telah sekian lama menjadi kawasan pengeluaran rumpai laut utama di 

Malaysia telah dipilih untuk merealisasikan agenda kerajaan ini. Pembangunan ke 

atas industri rumpai laut ini bukan sahaja diperluaskan malah dibuka kepada agensi 

yang ingin menceburi industri ini. 

Selain dipengaruhi oleh agenda kerajaan, pembangunan industri rumpai laut 

ini turut dipengaruhi oleh beberapa peristiwa di peringkat Asean. Contohnya ialah 

pewujudan kawasan Segi Tiga Terumbu Karang atau Coral Tringle Inisiative (CTI). 

Konvensyen perubahan iklim PBB ( United Nations on Climate Change Converence/ 

UNCC) yang belangsung pada 3-14 Disember 2007 menjadi titik tolak kepada 

penganjuran Coral Triangle Inisiative (CTI). Pelaksanaan Segitiga Terumbu Karang 

ini dimulakan dengan cadangan asas oleh kerajaan Indonesia dalam 

memperkenalkan satu inisiatif demi menjaga alam marin selain satu langkah ke 

arah kerjasama untuk mengurangkan ancaman perubahan suhu seperti yang 

termaktub dalam konvensyen berkenaan. Pelaksanan CTI ini telah membuka minda 

kerajaan dalam memaksimumkan kawasan yang telah diistiharkan sebagai kawasan 

sumber ekonomi yang bersifat mapan. Oleh hal yang demikian, kajian berkaitan 

rumpai laut dilakukan di kawasan Segitiga Terumbu Karang khususnya di kawasan 

Pantai Timur Sabah (Gaim dan Hagin, 2016). 

Industri rumpai laut di Sabah merupakan salah satu sumber pendapatan 

utama khususnya penduduk sekitar pinggir pantai. Rumpai laut ini merujuk kepada 

spesies Euchema Cottonii atau Euchema Kappayachusalvarezii atau nama tempatan 

dikenali sebagai agar-agar. Pengkulturan rumpai laut dimulakan di Sabah pada 

tahun 1978 oleh Aquatic Resource Limited, Hawaii dan Amerika Sarikat namun 

diserahkan kepada bidang kuasa Jabatan Perikanan Sabah pada tahun 1980 

(Jabatan Perikanan Sabah, 2002). 

Jabatan Perikanan Sabah telah meneruskan langkah mengetengahkan 

industri ini menerusi Projek Pemeliharaan Agar-Agar dengan usaha penyelidikan 

termasuklah mengenal pasti spesies tapak pengkulturan dan spesies rumpai laut 

yang bemilai komersial, kaedah pengkulturan yang mudah dan murah, proses 

pengeringan dan teknik dalam menarik minat nelayan berkecimpung 

mengusahakan projek rumpai laut ini. 

1.2 Persoalan Kajian 

Terdapat beberapa persoalan kajian yang akan memandu kajian berkaitan 

keberkesanan dan cabaran dalam pengurusan sistem pengkulturan rumpai laut 

dalam kalangan komuniti pesisir pantai di Semporna, Sabah. Berikut merupakan 

persoalan tersebut; 

i) Apakah jenis sistem yang digunakan dalam pembangunan ekonomi

komuniti berasaskan pengkulturan rumpai laut?

ii) Sejauhmanakah keberkesanan sistem pengurusan dalam aktiviti

pengkulturan rumpai laut di Semporna, Sabah?

iii) Apakah cabaran dalam proses pengurusan sistem pengkulturan rumpai

laut dalam kalangan komuniti di Semporna, Sabah?

iv) Apakah cadangan penambahbaikan yang boleh diketengahkan dalam

program pembangunan komuniti berasaskan rumpai laut di Semporna,

Sabah.

1.3 Objektif Kajian 

Berdasarkan permasalahan dan persoalan kajian, maka objektif kajian ini adalah; 

i) Mengenal pasti kepelbagaian sistem dalam pengurusan sistem

pengkulturan rumpai laut dalam kalangan komuniti di Semporna, Sabah.

3 



ii) Meninjau keberkesanan sistem pengurusan yang digunakan dalam

aktiviti pengkulturan rumpai laut.

iii) Menganalisis cabaran seterusnya mencadangkan penambahbaikan ke

atas program pembangunan industri rumpai laut dalam kalangan

komuniti di Semporna, Sabah.

1.4 Latar Belakang dan Lokasi Kajian 

Kajian berkaitan pengkultur rumpai laut ini dilakukan di kawasan daerah Semporna. 

Daerah ini merupakan satu kawasan terbesar yang mengusahakan industri rumpai 

laut di Malaysia. Daerah Semporna terletak di kawasan Pantai Timur Sabah di 

bawah pengurusan Majlis Daerah Semporna. Daerah ini memiliki keluasan 442 batu 

persegi atau 113 412 hektar yang terbahagi kepada dua kawasan yang utama iaitu 

Tanah Besar Semporna dan Kawasan Pulau yang dikenali sebagai Pulau Bum-Bum 

dan pulau sekitarnya (Pejabat Daerah Semporna, 2016). Peta 1.1 menunjukkan 

kawasan petempatan di daerah Semporna. 

Daerah Semporna dihuni oleh majoriti masyarakat Bajau yang beragama 

Islam. Jumlah penduduk daerah Semporna pada tahun 2010 adalah seramai 133, 

939 orang dengan kadar purata pertumbuhan penduduk sebanyak 2.10% dalam 

tempoh 10 tahun bermula pada tahun 2000 sehingga 2010 (Banci Penduduk dan 

Perumahan Malaysia, 2010). 

Lokasi kajian lebih tertumpu kepada kawasan yang mengusahakan 

pengkulturan rumpai laut secara aktif sama ada di kawasan kepulauan mahupun di 

Tanah Besar Semporna. Terdapat juga kajian kes yang telah dilakukan untuk 

dijadikan sebagai sampel kajian secara terperinci di kawasan pengkulturan rumpai 

laut khususnya di Pulau Silungun. 

1.5 Permasalahan Kajian 

Pembangunan pesat ke atas industri rumpai laut di Sabah bermula daripada agenda 

kerajaan yang mengenal pasti sumber ekonomi ini sebagai salah satu pengerak 

ekonomi Entri Pain (EPP 3) dalam Program Transformasi Ekonomi Malaysia. 

Matlamat utama program ini adalah untuk melonjakkan sumber pendapatan negara 

ke arah berpendapatan tinggi menjelang tahun 2020 dengan kadar 6% Keluaran 

Dalam Negara Kasar atau Gross National lncome(GNI). 

Berdasarkan kepada agenda kerajaan ini, bidang ini sepatutnya sudah 

menjadi salah satu bidang keberhasilan ekonomi komuniti dan negara. Namun 

demikian, pembangunan yang dilaksanakan di kawasan berkenaan dilihat banyak 

menimbulkan masalah dan isu berbanding keupayaan mencapai tujuan asal 

pembangunan. Hal ini demikian kerana terdapat isu yang timbul dalam kalangan 

komuniti dan agensi berkaitan kelancaran untuk memajukan industri rumpai laut di 

kawasan kajian. Menurut Mizpal Ali (2011), masalah di peringkat pelaksanaan 

termasuklah isu keselamatan, isu penerimaan komuniti, isu pemasaran, dan isu 

pembahagian dana banyak membantutkan proses pelaksanaan industri rumpai laut 

di Sempoma Sabah. 

Situasi ini telah mendorong penyelidik untuk meneliti keberkesanan dan 

cabaran pelaksanaan pengkulturan rumpai laut yang diketengahkan dalam RMK 10 

kepada komuniti di daerah Sempoma, Sabah. Berdasarkan kepada aplikasi 

pelaksanaan industri rumpai laut ini, pengkaji mendapati proses saintifik dan 

teknikal telah diketengahkan dalam proses pembinaan dan pembangunan untuk 

tujuan menyusun aktiviti komuniti dan alam semula jadi di kawasan kajian. 

Keadaan ini telah diterangkan oleh Scott (1998) iaitu perubahan konsep, kuasa, 

ideologi dan pelaksanaan dapat membantu memberi penilaian kepada strategi 

kerajaan supaya langkah penambahbaikan yang signifikan boleh dipelajari 

berasaskan kepada pembangunan yang telah dilaksanakan khususnya dalam 

industri rumpai laut dalam tempoh masa yang singkat. 

Proses merancang dan melaksanakan pelbagai program pembangunan 

merupakan inisiatif kerajaan dalam membawa perubahan kepada masyarakat. 

Setiap pelaksanaan program pembangunan itu bertujuan untuk meningkatkan taraf 

sosial, ekonomi dan politik khususnya kolompok sasaran yang masih mundur dari 

arus pemodenan (Chamhuri, 1988). Oleh sebab itu, kajian berkaitan keberkesanan 

sistem pengurusan pengkulturan rumpai laut di Semporna, Sabah ini turut 

bertujuan mengenal pasti isu ketaksamaan dalam aspek penyampaian 

pembangunan dengan hasil perubahan yang dicapai seperti yang diutarakan oleh 

Hall (1994) berkaitan wujudnya isu ketidaksetaraan antara jangkaan yang tercatat 

